Պ
ԱՄՓՈՓԱԹԵՐԹ
««ԵՐԵՎԱՆԻ ՀԵՆԱԿԵՏԱՅԻՆ ԲԺՇԿԱԿԱՆ ՔՈԼԵՋ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԵՐԵՎԱՆԻ ՀԵՆԱԿԵՏԱՅԻՆ ՊԵՏԱԿԱՆ ԲԺՇԿԱԿԱՆ ՔՈԼԵՋ» ՊԵՏԱԿԱՆ ՈՉ ԱՌևՏՐԱՅԻՆ ԿԱԶՄԱԿԵՐՊՈՒԹՅԱՆ ՎԵՐԱԿԱԶՄԱԿԵՐՊԵԼՈՒ, «ԵՐԵՎԱՆԻ ՀԵՆԱԿԵՏԱՅԻՆ ՊԵՏԱԿԱՆ ԲԺՇԿԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	Հայաստանի Հանրապետության
Արդարադատության  նախարարություն
	17.06.2024թ.

	
	N /25.9/23794-2024

	2024 թվականի հունիսի 11-ի թիվ  01/20.1/17447-2024 գրության` տեղեկացնում ենք, որ ««Երևանի հենակետային բժշկական քոլեջ» փակ բաժնետիրական ընկերությանը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմակերպելու, «Երևանի հենակետային պետական բժշկական քոլեջ» պետական ոչ առևտրային կազմակերպության գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ ունենք հետևյալ առաջարկությունները.
1. Նախագծի վերնագրում «ընկերությանը» բառը փոխարինել «ընկերությունը» բառով։
	 











  Ընդունվել է


	1. Նախագծի 1-ին կետում  «ընկերության» բառը փոխարինել «ընկերությունը» բառով։
	Ընդունվել է


	1. Նախագծի 2-րդ կետի 1-ին ենթակետում  «անձերի» բառը փոխարինել «անձի» բառով։
	Ընդունվել է


		Հայաստանի Հանրապետության
Ֆինանսների նախարարություն
	01.07.2024թ.

	
	N 01/34/13672-2024

	Ձեր 11.06.2024թ. № 01/20.1/17447-2024 գրությամբ ներկայացված՝ ««Երևանի հենակետային բժշկական քոլեջ» փակ բաժնետիրական ընկերությունը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմակերպելու, «Երևանի հենակետային պետական բժշկական քոլեջ» պետական ոչ առևտրային կազմակերպությանը  գույք ամրացնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը.
Նախագծով նախատեսվում է «Երևանի հենակետային բժշկական քոլեջ» փակ բաժնետիրական ընկերությունը վերակազմավորման ձևով վերակազմակերպել «Երևանի հենակետային պետական բժշկական քոլեջ» ՊՈԱԿ-ի, և վերջինիս անժամկետ, անհատույց օգտագործման իրավունքով ամրացնել ՀՀ սեփականությունը հանդիսացող՝ Երևան քաղաքի, Բուռնազյան 143 հասցեում գտնվող 3654.9 քառ. մետր մակերեսով ուսումնական մասնաշենքը, 506.8 քառ. մետր մակերեսով օժանդակ կառույցը, 217.2 քառ. մետր մակերեսով օժանդակ կառույցը, 47.7 քառ. մետր մակերեսով պահակատունը և դրա զբաղեցրած՝ սպասարկման և օգտագործման համար անհրաժեշտ 0.676 հեկտար հողատարածքը՝ դրանք հետ վերցնելով «Հայաստանի ազգային ագրարային համալսարան» հիմնադրամից:
Նախագծի հիմնավորման համաձայն, դեռևս 2017 թվականի հոկտեմբերի 26-ի ՀՀ կառավարության N 1437-Ն որոշմամբ (այսուհետ՝ Որոշում) «Երևանի պետական հենակետային բժշկական քոլեջ» ՊՈԱԿ-ը (այսուհետ՝ Ընկերություն) վերակազմավորման ձևով վերակազմակերպվել է «Երևանի հենակետային բժշկական քոլեջ» ՓԲԸ-ի, ինչը հիմնավորվում էր այն հանգամանքով, որ ՊՈԱԿ-ը ՓԲԸ-ի վերակազմակերպելը հնարավորություն կստեղծի Ընկերության գործունեության արդյունավետության բարձրացման, ՀՀ պետական բյուջեի միջոցների խնայողության և արդյունավետ օգտագործման, ներդրումների խթանման համար` նպաստելով որակյալ կրթական ծառայությունների մատուցմանը և աշխատաշուկայի համար բարձրակարգ մասնագետների պատրաստմանը:
	Հարկ է նշել, որ անցած տարիների ընթացքում ՀՀ ԿԳՄՍ նախարարության կողմից ՀՀ ֆինանսների նախարարություն ներկայացված հաշվետվական փաթեթների տվյալների համաձայն՝ գործունեության առաջին տարվա (2018 թվական) արդյունքով Ընկերությունը աշխատել է վնասով (13.1 մլն դրամ), սակայն արդեն 2019-2022թթ. գործունեության արդյունքներով արձանագրել է շահույթ (75.3 մլն դրամ), ըստ այդմ, 2021-2023թթ. ընթացքում ՀՀ պետական բյուջե վճարված շահութաբաժնի գումարի չափը կազմել է 25.3 մլն դրամ: Հայտնում ենք նաև, որ 2023թ. գործունեության արդյունքներով 2024թ. ՀՀ պետական բյուջե վճարման ենթակա շահութաբաժնի գումարը կազմում է 13.7 մլն դրամ, ինչը ենթակա է վճարման ՀՀ պետական բյուջե ոչ ուշ, քան մինչև ս.թ. հոկտեմբերի 1-ը:
Միաժամանակ, Նախագծի հիմնավորման համաձայն, ՓԲԸ-ն ՊՈԱԿ-ի վերակազմավորելու անհրաժեշտությունը պայմանավորված է քոլեջին նոր տարածքի տրամադրման և իրավաբանական կարգավիճակի փոփոխության անհրաժեշտությամբ, որն էլ բխում է նոր «Մասնագիտական կրթության և ուսուցման մասին» օրենքի գաղափարախոսությունից:
Այս կապակցությամբ հայտնում ենք, որ Ընկերությունը կրկին ՊՈԱԿ-ի վերակազմակերպելը լրացուցիչ հիմնավորման կարիք ունի: Մասնավորապես, պարզ չէ, թե ինչպիսի՞ առանձնահատուկ հնարավորություններ կարող են ընձեռվել ՊՈԱԿ-ի կազմակերպաիրավական ձևով գործունեության դեպքում, որոնք բացակայում են ՓԲԸ-ի կարգավիճակում, ո՞ր գործառույթներին և գործընթացներին է խանգարում միայն կազմակերպաիրավական ձևը, որի փոփոխությունը կլուծի խնդիրը: Հիմնավորման անհրաժեշտություն ունի գործունեության արդյունքներով եկամուտներ ստացող և ՀՀ պետական բյուջե շահութաբաժիններ վճարող Ընկերությունը ՊՈԱԿ-ի վերակազմակերպելու մոտեցումը: Հետևաբար, առաջարկում ենք լրամշակել և մանրամասը նկարագրել Նախագծի ընդունման անհրաժեշտությունը և հիմնավորումը:
Հարկ է նշել, որ «Բաժնետիրական ընկերությունների մասին» ՀՀ օրենքի 23-րդ հոդվածի 2-րդ մասի համաձայն, Ընկերությունը կարող է վերակազմավորվել սահմանափակ պատասխանատվությամբ ընկերության կամ առևտրային կոոպերատիվի, հետևաբար ՓԲԸ-ն որպես ՊՈԱԿ չի կարող վերակազմավորվել, ինչպես նախատեսվում է Նախագծով:


Միաժամանակ, առաջարկում ենք հստակեցնել` արդյոք ՓԲԸ-ն ունի այնպիսի ձեռք բերված պայմանավորվածություններ և պարտավորություններ, որոնց կատարումը կարող է ՊՈԱԿ-ի իրավական կարգավիճակը դժվարացնել կամ հետագայում ստեղծել խնդիրներ, օրինակ՝ դեբիտորական պարտքեր:
Նախագծի 9-րդ կետով նախատեսվում է ՊՈԱԿ-ին հատկացվող ուսումնական շենքի պայմանների բարելավման նախագծանախահաշվային փաստաթղթերի ձեռքբերման նպատակով ներկայացնել ՀՀ 2024 թվականի պետական բյուջեում վերաբաշխում կատարելու առաջարկ: 
Այս կապակցությամբ հայտնում ենք, որ ինչպես վերը նշված նախագծանախահաշվային փաստաթղթերի ձեռքբերման, այնպես էլ ուսումնական շենքի պայմանների բարելավման նպատակով ՀՀ 2024 թվականի պետական բյուջեում և ՀՀ 2025-2027թթ. միջնաժամկետ ծախսերի ծրագրի նախագծով միջոցներ նախատեսված չեն:
Միաժամանակ, առաջարկում ենք պարզաբանել՝ արդյոք ՓԲԸ-ի կարգավիճակի փոփոխությունը ՊՈԱԿ-ի ենթադրում է վերջինիս պահպանման ծախսերի գծով ՀՀ պետական բյուջեից լրացուցիչ ծախսերի հատկացման անհրաժեշտություն, թե՝ ոչ:
	 Ընդունվել է
Պարզաբանում
2024 թվականի հունիսի 24-ին ուժի մեջ է մտել «Մասնագիտական կրթության և ուսուցման մասին» օրենքը, ըստ որի էական  փոփոխություններ են կատարվել նախկին օրենքի համեմատ: Նոր օրենքով ներառվել  են հետևյալ առանցքային ուղղությունները․
· ՄԿՈՒ օրենքում օգտագործվող հասկացությունների և դրանց սահմանումների ներդաշնակեցում
· Աշխատանքի վրա հիմնված ուսումնառություն համակարգի կատարելագործում
· Կրթության կառավարման ու կազմակերպման համագործակցային մոդելի ներդրում՝ սոցիալական գործընկերության պատասխանատվություն
· ՄԿՈՒ ոլորտում անցում ՈԱՇ-ին, ՈՈՇ-ին և կրեդիտային համակարգ
· ՄԿՈՒ հաստատությունների կառավարման բարելավում
· Մասնագիտական կրթական ծրագրերին դրանց ներկայացվող ընդհանուր պահանջների վերանայում
· Մասնագիտական կրթական ծրագրի իրականացման իրավունքի և որակավորումների լիցենզավորում
· [bookmark: _Toc66877029]ՄԿՈՒ-ի ֆինանսավորման համակարգի վերանայում և ձեռնարկատիրական գործունեության խթանում
· ՄՈՒՀ-երի վարչական և մանկավարժական անձնակազմի համալրման, կատարելագործման, գնահատման, խրախուսման, պատասխանատվության  և կարիերայի ապահովման մեխանիզմների բարեփոխում՝ նախատեսելով վերապատրաստում, ատեստավորում, տարակարգի ու կոչումների շնորհում
· ՄԿՈՒ համակարգի ուսանողների և ունկնդիրների իրավունքներն ու պարտականությունների կարգավորում
· Մասնագիտական կրթություն և ուսուցում ստանալու հավասար հնարավորությունների ապահովում՝ կրթության առանձնահատուկ պայմանների ապահովման և ներառման միջոցով:
Միաժամանակ հարկ եմ համարում նշել, որ համաձայն նոր օրենքի Հոդված 9-ի սահմանվել է.
«ՄՈՒՀ-երը և դրանց տեսակները
1. ՄՈՒՀ-երը, ըստ հիմնադրի, կարող են լինել՝
1) պետական ՄՈՒՀ, որը հիմնադրվում է Կառավարության որոշմամբ կամ միջազգային պայմանագրի հիման վրա.
2) հանրային ՄՈՒՀ, որը հիմնադրվում է պետության և ոչ պետական կազմակերպության միջև (այդ թվում՝ օտարերկրյա) համագործակցության պայմանագրի հիմքով.
3) մասնավոր ՄՈՒՀ, որը հիմնադրում են իրավաբանական կամ ֆիզիկական անձինք (այդ թվում՝ օտարերկրյա)։
2. Պետական ՄՈՒՀ-ը ոչ առևտրային կազմակերպություն է: Պետական չհանդիսացող ՄՈՒՀ-ը կարող է ունենալ օրենքով նախատեսված ցանկացած կազմակերպական-իրավական ձև:
3. Մասնագիտական կրթության համակարգում սահմանվում է ուսումնական հաստատության «քոլեջ» տեսակը:»:
Ելնելով վերոգրյալից և նոր օրենքի գաղափարախոսությունից՝ նպատակահարմար է «Երևանի հենակետային բժշկական քոլեջ» փակ բաժնետիրական ընկերությունը վերակազմավորման ձևով վերակազմակերպել «Երևանի հենակետային պետականբժշկական քոլեջ» ՊՈԱԿ-ի:




















Ընդունվել է
Պարզաբանում՝ 
«Պետական ոչ առևտրային կազմակերպությունների մասին» օրենքի  9-րդ հոդվածի 1-ին մասի համաձայն Պետական կազմակերպությունն ստեղծվում է հիմնադրման, ինչպես նաև պետական հիմնարկի կամ հարյուր տոկոս պետական մասնակցությամբ ընկերությունների վերակազմակերպման միջոցով:
Ընդունվել է
Պարզաբանում՝ 
Ընկերությունը չունի  պայմանավորվածություններ և պարտավորություններ, որոնց կատարումը իրավական կարգավիճակի փոփոխման պարագայում կստեղծվի խնդիրներ:

Ընդունվել է
Ի գիտություն
 Ընկերությանը ամրացվող   Երևան քաղաքի Բուռնազյան 143 հասցեում գտնվող անշարծ գույքի  հիմնանորոգման և բարելավման աշխատանքները կկատարվի նախարարոթյանը տրամադրվող  տարեկան ընդհանուր հատկացումների շրջանակներում




                                                                                                                                                       



Ընդունվել է
Պարզաբանում՝
Ընկերության իրավական  կարգավիճակի փոփոխման դեպքում  ՊՈԱԿ-ի պահպանման ծախսերի գծով ՀՀ պետական բյուջեից լրացուցիչ ծախսերի հատկացման անհրաժեշտություն, քանի որ յուրաքանչյու բյուջետայում ընկերությունը տրամադրվում արդեն իս պահպանման ծախսեր:

	Հայաստանի Հանրապետության տարածքային  կառավարման և ենթակառուցվածքների նախարարություն
	20.06.2024թ.

	
	ԳՍ//19928-2024

	ՀՀ տարածքային կառավարման և ենթակառուցվածքների նախարարությունը ««Երևանի հենակետային բժշկական քոլեջ» փակ բաժնետիրական ընկերությանը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմակերպելու, «Երևանի հենակետային պետական բժշկական քոլեջ» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման նախագծի այսուհետ՝ Նախագիծ) վերաբերյալ առաջարկում է․
[bookmark: _Hlk169698541]- Նախագծի 7-րդ կետում նշված Երևան քաղաքի, Բուռնազյան 143 հասցեում գտնվող անշարժ գույքի տվյալները համապատասխանեցնել N 02022018-01-0100 անշարժ գույքի սեփականության (օգտագործման) իրավունքի գրանցման վկայականի տվյալներին կցվում է),
[bookmark: _Hlk169693753]- Նախագծի 8-րդ կետի 1-ին ենթակետում նշված  N 5298  գրառումը փոխարինել N 25/0010  գրառումով։
	



Ընդունվել է








	Հայաստանի Հանրապետության պետական եկամուտների կոմիտե
	25.06.2024թ.

	
	01/3-4/39202-2024

	Հայաստանի Հանրապետության պետական եկամուտների կոմիտեն քննարկել է «Երևանի հենակետային բժշկական քոլեջ» փակ բաժնետիրական ընկերությանը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմակերպելու, «Երևանի հենակետային պետական բժշկական քոլեջ» պետական ոչ առևտրային կազմակերպությանը գույք ամրացնելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	




Ընդունվել է






	Հայաստանի Հանրապետության կադաստրի կոմիտե
	11.06.2024թ,

	
	ՍԹ/9759-2024

	2024 թվականի հունիսի 11-ի N 01/20.1/17447-2024 գրության՝ ««Երևանի հենակետային բժշկական քոլեջ» փակ բաժնետիրական ընկերությանը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմակերպելու, «Երևանի հենակետային պետական բժշկական քոլեջ» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի (ARPIS) և կադաստրային քարտեզի տվյալների համաձայն՝ քաղաք Երևան, Էրեբունի վ/շ,                    Ս. Բուռնազյան փողոց, 143 	հասցեում գտնվող 01-005-0253-0026 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.67604 հա մակերեսով հողամասի, 3654.9 քմ ուսումնական շենքի, 506.8 քմ և 217.2 քմ օժանդակ շինությունների ու 47.6 քմ պահակատան նկատմամբ գրանցված է ՀՀ սեփականության իրավունքը (անշարժ գույքի նկատմամբ իրավունքների պետական գրանցման N 02022018-01-0100 վկայական): Նշված անշարժ գույքը 2010 թվականի հուլիսի 23-ի «Ոչ բնակելի տարածքի անհատույց օգտագործման N 25/0010 պայմանագրով անհատույց օգտագործման իրավունքով հատկացված է «Հայաստանի ազգային ագրարային համալսարան» հիմնադրամին (անշարժ գույքի նկատմամբ իրավունքների պետական գրանցման N 18032016-01-0045 վկայական):
   Վերոգրյալի հաշվառմամբ՝ առաջարկում ենք Նախագծի 8-րդ կետի 1-ին ենթակետում «5298» թիվը փոխարինել «25/0010» թվով, քանի որ 2010 թվականի հուլիսի 23-ին կնքվել է «Ոչ բնակելի տարածքի անհատույց օգտագործման» N 25/0010 պայմանագիրը: 

	





















Ընդունվել է


	ՀՀ վարչապետի աշխատակազմ
	23.08.2024թ.

	
	02/11/28928-2024

	Իրավաբանական վարչություն
	

	ԵԶՐԱԿԱՑՈՒԹՅՈՒՆ
««Երևանի հենակետային բժշկական քոլեջ» փակ բաժնետիրական ընկերությունը «Երևանի հենակետային պետական բժշկական քոլեջ» պետական ոչ առևտրային  կազմակերպության վերակազմակերպելու, «Երևանի հենակետային պետական բժշկական քոլեջ» պետական ոչ առևտրային  կազմակերպությանը գույք ամրացնելու մասին» ՀՀ կառավարության որոշման նախագծի վերաբերյալ
Նախագծի նախաբանում նշված լիազորող նորմերը հստակ չեն: Մասնավորապես՝ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հիմք ընդունելով նշված դրույթը՝ նախագծի նախաբանում անհրաժեշտ է սահմանել միայն սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը, իսկ ոչ վերաբերելի դրույթների (մասնավորապես «Պետական ոչ առևտրային կազմակերպությունների մասին» օրենքի 24-րդ հոդվածի 1-ին մաս և «Բաժնետիրական ընկերությունների մասին» ՀՀ օրենքի 20-րդ հոդված և այլ)  ամրագրման անհրաժեշտությունը բացակայում է: 
	











Ընդունվել է 

	Սոցիալական հարցերի վարչություն
	

	ԵԶՐԱԿԱՑՈՒԹՅՈՒՆ

«ԵՐԵՎԱՆԻ ՀԵՆԱԿԵՏԱՅԻՆ ԲԺՇԿԱԿԱՆ ՔՈԼԵՋ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԵՐԵՎԱՆԻ ՀԵՆԱԿԵՏԱՅԻՆ ՊԵՏԱԿԱՆ ԲԺՇԿԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՎԵՐԱԿԱԶՄԱԿԵՐՊԵԼՈՒ, «ԵՐԵՎԱՆԻ ՀԵՆԱԿԵՏԱՅԻՆ ՊԵՏԱԿԱՆ ԲԺՇԿԱԿԱՆ ՔՈԼԵՋ» ՊԵՏԱԿԱՆ ՈՉ 
ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

     Նախագծի վերաբերյալ առաջարկում ենք քննարկել հետևյալ նկատառումները։
1. Նախագծի հիմնավորման համաձայն Երևանի հենակետային բժշկական քոլեջի շենքը 2002 թվականից վարձակալության պայմանագրով տրամադրվել է «Հայկ և Արա» ՍՊԸ կողմից և ներկայում, ըստ ընկերության խնդրանքի, անհրաժեշտություն է առաջացել քոլեջի գործունեությունը կազմակերպել այլ շենքում: Երևանի Բուռնազյան փողոցի 143 հասցեում գործող Երևանի գյուղատնտեսական պետական քոլեջը, որը վերակազմակերպման ձևով միավորվել է «Հայաստանի ազգային ագրարային համալսարան» հիմնադրամին, վերջին տարիներին վերոնշյալ հասցեում գործունեություն չի իրականացնում և որոշման նախագծով առաջարկվում է հիմնադրամից հետ վերցնել շինությունները և տրամադրել Երևանի հենակետային բժշկական քոլեջին: Հաշվի առնելով, որ  Երևանի Բուռնազյան փողոցի 143 հասցեում  գտնվող ուսումնական հաստատության մասնաշենքի հզորությունը (ըստ նախնական տվյալների այն առավելագույնը կարող է տեղավորել մինչև 700 ուսանող) չի բավարարում 2256 ուսանողի կրթությունն ապահովելու համար, ուստի որոշման նախագծով նախատեսվում է Երևանի հենակետային բժշկական քոլեջի տեղափոխումը կազմակերպել Երևանի Բուռնազյան փողոցի 143 հասցեում  գտնվող ուսումնական հաստատության մասնաշենքի վերանորոգումից և անհրաժեշտ պայմանների ստեղծումից հետո: Այդ կապակցությամբ, գտնում ենք, որ անհրաժեշտ է նախագծի հիմնավորման մեջ հստակեցնել, թե Երևանի Բուռնազյան փողոցի 143 հասցեում  գտնվող ուսումնական հաստատության մասնաշենքի վերանորոգումը և անհրաժեշտ պայմանների ստեղծումը ինչ ժամկետում է նախատեսվում  իրականացնել և մինչև վերը նշված վերանորոգումը և պայմանների ստեղծմումը որտե՞ղ  է կազմակերպվելու 2256 ուսանողի կրթությունը։
	



















Ընդունվել է


	2. Նախագծի հիմնավորման համաձայն «Երևանի հենակետային բժշկական քոլեջ» փակ բաժնետիրական ընկերությունը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմավորման ձևով վերակազմակերպելը պայմանավորված է նոր «Մասնագիտական կրթության և ուսուցման մասին» օրենքի գաղափարախոսությունից, մինչդեռ ՓԲԸ-ն ՊՈԱԿ-ի վերակազմակերպելու որոշման նպատակահարմարությունը լրացուցիչ քննարկման կարիք ունի, ինչպես նաև պարզ չէ, թե կան արդյո՞ք վերլուծություններ փոփոխության արդյունքում ՊՈԱԿ-ի գործունեության արդյունավետության և հնարավոր լրացուցիչ ծախսերի առաջացման վերաբերյալ:

	Ընդունվել է 
Պարզաբանում
«Երևանի հենակետային բժշկական քոլեջ» փակ բաժնետիրական ընկերությունը «Երևանի հենակետային պետական բժշկական քոլեջ» պետական ոչ առևտրային կազմակերպության վերակազմակերպման հիմք «Մասնագիտական կրթության և ուսուցման մասին» օրենքի օրենքի 9-րդ հոդվածով 2-րդ մասն է, սակայն քննարկվել է նաև վերակազմակերպման արդյունքում ՊՈԱԿ-ի գործունեությունը, որը  կշարունակի նույն գործունեությունը որը ներկայումս  իրականացնում է ընկերությունը, քանի որ վերջինս իրականացրել է միայն ուսումնական գործունեություն:  
Վերակազմակերպման արդյունքում լրացուցիչ ֆինանսավորում չի առաջացնի, քանի որ ներկայումս ֆինանսավորվում է  պետպատվերի շրջանակներում ուսանողների թվի առկայությամբ:

